
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৩৪৮ ]
আপনি রাজা, প্রজাগণের পিতাস্বরূপ ও রক্ষক। আপনি যখন প্রজার প্রতি বাৎসল্যবান ও মঙ্গলচিন্তাপরায়ণ, তখন আমাদের কোনই অভাব নাই । ৮ ।
রাজা যদি আমিষাম্রাণে নির্দয় ব্যাঘ্রের ন্যায় আচরণ করেন, তাহা হইলে ধনিগণ নির্ধন হয় এবং দরিদ্রগণ নিধনপ্রাপ্ত হয় । ৯ ।
রাজা ধৰ্ম্মপরায়ণ হইলে প্রজাগণ নিঃশঙ্ক হইয়া ধন অর্জন করে, অর্জিত ধন পরস্পর বিভাগ করে এবং বিভক্ত ধন স্বচ্ছন্দে
ভোগ করে । ১০ ।
রাজা স্বধনের যুক্তিযুক্ত বাক্য শ্রবণ করিয়া স্মিতমুখে নিজ প্রসন্নতা প্রদর্শন পূর্বক তাহাকে বলিলেন। ১১।
তুমি বুদ্ধিমান । অতএব তুমিই আমার কৰ্ম্মসচিব হইবার উপযুক্ত। তোমার স্যায় বুদ্ধিমান ব্যক্তিদ্বারাই পৃথিবীভার ধারণ করা যাইতে পারে । ১২ ।
সুধন রাজার এইরূপ বাক্য শ্রবণ করিয়। তাহাকে বলিলেন, হে রাজন ! আমরা রাজসেবায় অনভিজ্ঞ । এমন কি, সভায় বসিতেই জানি না। ১৩ ।
সেবাবৃত্তি দ্বারা পুরুষের স্বচ্ছন্দতা থাকে না। স্বনিদ্রাস্বখ হয় না। সংসারে যত প্রকার দুঃখ ও দৈন্য আছে, তৎসমুদয়ই সেবাবৃত্তি দ্বারা সংঘটিত হয়। ১৪ ।
সেবক পাদপীঠের ন্যায় নিজ প্রভুর চরণ মস্তকে ধারণ করিয়া কৃতাৰ্থ হয় এবং তাহাতেই সৰ্ব্বদা অহঙ্কার করে । ১৫ ।
সেবারূপ মহাপ্রয়াসে সম্পদ লাভ করিলেও খলগণই তাহার ভোগ করিয়া থাকে এবং ঐ সম্পদ প্রভুর ভ্রভঙ্গমাত্রেই ভঙ্গপ্রাপ্ত হয়। ১৬। হে নৃপ । এই সম্পদকে প্রযত্ন সহকারে ধরিয়া রাখিলেও চিরদিন

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

